
Devadibhih Krita Narmada Stuti

દેવાદિભિઃ કૃતા નર્મદાસ્તુતિઃ

(દેવા ઊચુઃ)
નમઃ પુણ્યજલે હ્યાદ્યે નમઃ સાગરગામિની ।
નમસ્તે પાપનિર્દાહે નમો દેવિ વરાનને॥ ૨૧॥
નમોઽસ્તુ તે ઋષિગણસિદ્ધસેવિતે નમોઽસ્તુ તે શઙ્કરદેહનિઃસૃતે ।
નમોઽસ્તુ તે ધર્મભૃતાં વરપ્રદે નમોઽસ્તુ તે સર્વપવિત્રપાવને॥ ૨૨॥
યસ્ત્વિદં પઠતે સ્તોત્રં નિત્યં શ્રદ્ધાસમન્વિતઃ ।
બ્રાહ્મણો વેદમાપ્નોતિ ક્ષત્ત્રિયો વિજયી ભવેત્॥ ૨૩॥
વૈશ્યસ્તુ લભતે લાભં શૂદ્રશ્ચૈવ શુભાં ગતિમ્ ।
અર્થાર્થી લભતે હ્યર્થં સ્મરણાદેવ નિત્યશઃ॥ ૨૪॥
નર્મદાં સેવતે નિત્યં સ્વયં દેવો મહેશ્વરઃ ।
તેન પુણ્યા નદી જ્ઞેયા બ્રહ્મહત્યાપહારિણી॥ ૨૫॥
ઇતિ મત્સ્યપુરાણે નવત્યધિકશતતમાધ્યાયાન્તર્ગતા દેવાદિભિઃ કૃતા

નર્મદાસ્તુતિઃ સમાપ્તા ।
મત્સ્યપુરાણ । અધ્યાય ૧૯૦/૨૧-૨૫॥

